ST. PARLESS NIRE AMETS GAIZTOA

St. Parless izeneko herri txiki batean bizi gara ama eta ni. Komisaldegian gaude. Nola
iritis garen hona? Orain kontatuko dizuet.

< Orain dela pare bat hilabete iritsi ginen hona, nire amak bere mutilagunarekin moztu
ondoren,

Hasieran Pragan jarraitu genuen baina nire amak niregatik zuen sufrimendua ez zen
bidezkoa. Nik, lagunak, mutilaguna... nituelako geratu ginen bertan baina bere
oroimenek torturatu egiten zutenez, handik alde egitea proposatu nion.

-Ama,- esan nuen- hemendik alde egin beharko genuke.

-Zergatik?- esan zuen plantak egin nahian- Biak ondo gaude, lagun onak dituzu eta asko
maite zaituen mutilaguna ere,

-Bai ama, ni zoriontsu naiz baina zu ez. Ez egin gertatu ez balitz bezala, oso gaizki
pasatzen ari zara eta. Badakit ez dela erraza, niretzat ere zaila izan baita baina ezin duzu
horrela jarraitu-esan nion begiak malkotan bustirik nituela- hemendik alde egin behar
dugu. Gauero entzuten ditut zure negarrak zu ezkutatzen saiatu arren. Ez egin zoriontsu
zarenaren plantak, goazen hemendik eta izan zoriontsy!

-Ez maitea,-erantzun zidan gogortasunez- ez duzu zure bizitza utziko beste leku batera
Joateko. Badakit ez duzula hori nahi.

-Ama, nik zu zoriontsu izatea nahi dut, besterik ez. Berdin dit hori hemen, ilargian,
Marten edo infernuan bada. Ez dit axola.

-Ezetz esan dut- esan zuen elkarrizketa amaitutzat emanez. >

Baina hemen gaude gu.

< Hurrengo goizean, joango ginela esan zidan, gauean asko hausnartu zuela eta.
Maletak egin eta St. Parless herrira etorri ginen leku lasai batean bizitzeko. Etxetxo txiki
bat hartu genuen herritik kanpo, bertako institutuan matrikulatu eta lagun berriak egiten
hasi nintzen. MSN etik hitz egiten nuen Oierrekin, nire mutilagunarekin. Baina hilabete
geroago nirekin moztu nahi zuela idatzi zidan, letra guztiak idatziz. Inoiz egiten ez
Zuena eginez.

“Kaixo Eider:
Zer moduz zaude?

Sentitzen dut hain zuzena izatea baina ezin dugu horrela jarraitu. Zuk ez duzu itzultzeko
asmorik eta nik asko maite zaitut baina nire bizitzarekin aurrera jarraitu behar dut-
momentu horretan nirekin moztu nahi zuela pentsatu eta irakurtzen jarraitu nuen- Uste
dut, ulertuko duzula edo hori espero dut behintzat, joan zarenetik gauza asko pasa dira
cta zutaz maitemindurik jarraitzen dudan arren, beste neska batetaz maitemindu eta
berarekin jarraitzea pentsatu dut, beraz, gure harremana eteteko bidali dizut e-mail hau,
Badakit ez dela modurik egokiena baina...” Ezin izan nuen irakurtzen jarraitu eta ohean
estan nintzen negar lasai egitera.



Nire bizitza normalarekin jarraitu nuen amari gertatutakoa ezkutatuz. Ez nuen bera nire
arazoekin kezkatzeko asmorik. Lagunekin irteten hasi nintzen beste lagunak ahaztu
gabe noski.>

Ez dut Oierrekin hitz egin nirekin moztu zuenetik. Ez dut aukerarik ere izan.

<Gaur abuztuak 13 asteatea da eta nire amets gaiztoa joan den asteburuan gertatu da.

“ Ostiralean, lagunekin irten ondoren etxera itzuli eta afaria prestatzen hasi nintzen ama
eta biontzat. Lasafia prestatzeko asmoarekin, pasta eta haragia prestatu eta labean sartu
nituen.

Kattak deitu eta berarekin hizketan egon nintzen denbora luzez. Erre usaina nabaritu
nuenean, lasafia etorri zitzaidan burura baina beranduegi zen. Akabo afaria, labean
kixkalita hil zen.beraz, ama estera iristean pizza bat eskatu genuen telefonoz afaltzeko.

Hurrengo goizean, amak beti bezala gauza erdiak eginda zituen ni altxatzerako, gosari
goxo-goxoa prestatu zidan larunbatero bezala. Oiturak ez omen dira galdu behar. Hori
esaten du berak.

Bapatean txirrina jo zuten eta inor espero ez genuenez, bata besteari begira geratu ginen.

-Nor izango ote da?- galdetu zion amak bere buruari- atea irekitzera joan zen baina nik
bere mutilaguna ikustean...

-Ama! Ez! Ez ireki, Roberto da!- egin nuen ohiu. Baina Roberto inongo arazorik gabe
sartu zen amaren ahaleginak pikutara bidaliz.

Etxean sartu bezain pronto, amari irainka eta mehatxuka hasi zen.

Ama beldurragatik zorabiatzeko zorian ikusi nuenean, berehala joan nintzen bere
ondora eror ez zedin. Aulki bat gerturatu eta esertzen lagundu nion. Robertok hitz egin
nahi balu bezala. Nik ederto nekien ordea, Roberto ez zetorrela horretara. Psikopata bat
zen eta horregatik jipoitu zuen nire ama. Berak nahi zuena mendekua zen.

Amak gehiago ezin zuela ikustean. bultza eta sukaldeko mahaiaren aurka bota ninduen
inongo arazorik gabe. Edalontzien azpiko apaletik labana hartu eta amarengana joan
zen, labana lepoan jarriz sotora jeistera behartuz.

Ez dakit zer gertatu zen han behean baina bost minutu geroago gutxi gora behera.
Roberto nire bila itzuli zen. Badakit niri ere ederrak esan zizkidala baina ezin nuen ama
burutik kendu. Eta hori bai, inondik inora ez nuen shock egoeran sartu behar.

Sotoan, ama lurrean trapu baten modura botata ikusi eta Robertori potroak hausteko
gogoa sentitu nuen. Ama, animali bat bezala zegoen lotuta, eskuak elkarturik hanken
moduan. Momentu horretan, haserre eta ezintasunez negarrez hasteko gogo izugarria
sentitu nituen baina ezin nion Robertori nire sufrimendua ikusteko aukerarik emango.
Beraz, automata modura, berak eraman ninduen aulkian eseri eta lotuta geratu nintzen.

Bapatean, nire ahotik izugarrizko irainak irten ziren Robertori zuzenduak. Ahozabalik
geratu nintzela apur batean eta jarraian izugarrizko mina nuela aurpegian da gogoratzen
dudan azkena.



Ordu batzuk geroago uste dut, esnatzen hasi eta nire aurpegia minduta sentitu nuen.
Nire ingurura begiratu nuen jo ninduen tresna aurkitu nahian. Lurrean aurkitu nuen,
burnizko barra mehe bat odolez estalita zegoen. Horrek izan behar zuen.

Kosta egiten zitzaidan arnasa artzea ahoa estalita eta 0so izututa bainengoen.

Ama eta ni bakarrik geundela ikustean apur bat lasaitu nintzen baina lasaitu horrek gutxi
iraun zuen. Roberto eskailerak jaisten ikusi nuen, baina ez hori bakarrik, burnidun botak
zituen jantzita, kateak lepotik zintzilik eta palanka eskuan. Eta orduan ohartu nintzen,

Palizak emateko tresnak ziren!!

Begietara begiratu eta irribarre egin zidan. Jarraian, amarengana gerturatu eta honen
aurpegia eskuen artean artu eta begietara begiratuz “maite zaitut” esan zion.
Nazkagarria iruditu zitzaidan. lurretik altxa eta ekarritako tresnetara gerturatu zen. ..

Egin behar zuenaz ohartu nintzenean histerika jarri nintzen. Aulkitik altxatzen, Roberto
Jipoitzen, ama besarkatzen... saiatu nintzen baina egin nuen indarraren ondorioz mina
egitea besterik ez nuen lortu.

Ezin nuen ama aurpegira begiratu, ezin nituen sufrimenduz betetako begi horiek
besterik gabe begiratu, zer egin ez nekiela. Beraz burua makurtu eta lurrera begira jarri
nintzen.

Ez nuen ama horrela ikusi nahi baina nahi gabe, oihu egiten zuen bakoitzean bista altxa
eta han zegoen ama, lurrean botata jipoia jasotzen. Roberto bitartean katea nire amaren
lepoan jartzen ari zen. Katea estutzen zihoan hainean irribarrea azaldu zen bere
aurpegian. Ezin nuen hori ikusten jarraitu beraz nire indar guztiarekin begiak itxi nituen
baina horrek ez zidan entzutea galarazi.

-Zer, ondo pasatzen ari al zara?-esan zuen Robertok baina ohiu ikaragarri bat izan zen
erantzun bakarra.

-Badakizu zer?-galdetu zuen baina ez zen erantzunik egon- Ez duzu jakin nahi?-kexa
txiki bat entzun zen orduan- Bai? Ongi da. Zurekin amaitzen dudanean ez dakizu ze
ondo pasako dudan zure alaba ederrarekin.-esan zuen gorrotoz. Odola zainetan izoztu
eta izugarrizko hotzikara sentitu nuen. Momentu horretan ama negarrez hasi zen.

- Bz, ez! Eider ez!! Utz ezazu bakean mesedez.-egin zuen negar.

Nire eskumuturrak askatzen saiatu nintzen, baina berriro ere alferrikakoa izan zen.
Orduan berriro ohiuak hasi ziren.“eskuak libre banitu, zenbat gauza egin ahal izango
nituzkeen pentsatu nuen. Eskuak faltan sentitzen nituen.

Geroago Robertok alde egin zuen eta plantak egin behar ez nituenez, geratzen zitzaidan
indar guztiarekin eskuak libratzen saiatu nintzen. Sokak o0so estu zeudenez
eskumuturrak erre eta zauritu nituen.Odola nire eskuetan zehar erortzen hasi zen eta
horrek ideia bat eman zidan.

Odola, eskuak soketan irristatzeko erabili eta eskuak aske edukitzea lortu nuen.
Eskuekin hankak askatu eta ziztu bizian joan nintzen mahai gainean zegoen kristalezko
botila baten bila. Botila hartu ondoren amarengana gerturatu nintzen baina orduan
soinuak entzun nituen sotoko sarreran eta ziztu bizian eseri nintzen. Hanken inguruan
sokak jarri eta eskuak bizkarrean utzi nituen botila eskuetan nuela.



Roberto bera iristean, amaren ondoan makurtu zen.

Poliki-poliki zutitu nintzen Robertorengana gerturatuz- nire plana gaizki irteten bazen
akabo dena, ama eta ni hilak geunden- besoa armatuz, nire indar guztiarekin botila
Robertoren buruan zanpatu nuen Roberto konorterik gabe lurrera jausaraziz.

Dena ondo irten zela ikusi nuenean eskuak eta hankak lotu eta izkin batean utzi nuen.
Ama askatu eta bizirik zegoela ikustean ziztu bizian igo nintzen poliziari deitzera.

Polizia heltzean, Roberto komisaldegira eraman zuten, ama eta ni berriz, ospitalera joan
ginen anbulantzia batean.>

Ama sendatu denean komisaldegira etorri behar izan dugu auskalo zer egitera. Paperak
sinatu eta gertatutakoa berriro kontatzera uste dut.

Pragara itzuli gara bizitzera, amak psikologora joan behar izaten du astean bitan
gertatutakoa ezin baitu gainditu. Nik ahal dudana egiten dut amari laguntzeko depresioa
izan baitu azken hilabete hauetan.

Nire lagunak ere ni animatzen saiatu dira.

Gauzak ez dira hobera joan Oierrekin. Gelako beste neska batekin dabil eta zoriontsu
dirudi. Gauzak pixka bat lasaitzen direnean berriro lagunak izando garela uste dut eta
hori, nahikoa da niretzat. Dena ondo irten dela esan dezakedala uste dut.



